
xaBiEr LaSa BErgara AIURRI

KOLABORAZIOAK

Ramon Ansa Zinkunegi, in memoriam

Herrigintzan eragile handia izan 
zen, besteak beste, ikastolen 
sorreran eta diktadura osteko 

lehen udal korporazio demokratikoen 
osaketan. Urriaren29an hil zen, 92 urte 
zituela. Abertzalea eta euskaltzalea zen, 
mintzalagun atsegin zen. Frankismoan 
zehar, Aita Larramendi ikastolako 
bultzatzaileetakoa izan zen. Garai haiek 
horrela gogoratzen zituen: 
“Zuzendaritza batzarrean lau bat urte 
eginda, gogoan dut zeintzuk izan ziren 
lanik gaiztoenak: 15 geletan han-hemen 
banatuta zegoen ikastola batzeko, lur 
sailen erosketa,ikastolaren aitormen 
ofiziala... Posibilismoa izan da beti nire 
jokabide nagusia, bai ikastolan baita 
politikan ere. Politikan, adibidez, ni 
independentziaren aldekoa naiz. Baina 
errealitatearen kontra ezin da egin, eta 
oraintxe, estatutu osoa lege bihurtzea 
eskatu behar da”.

Herrigintzak eta abertzaletasunak 
politika mundura eraman zuten, 
Franco hil osteko lehen urteetan. Hain 
zuzen, EAJ-PNV alderdiaren alkategai 
izan zen 1979ko apirilaren 3an ospatu 
ziren udal hauteskundeetan. 
Zerrendarik bozkatuena izan zen (2.727 

boto), eta zortzi zinegotzi lortu zituen; 
Ansarekin batera, Imanol Egibar, 
Inozentzio Agiñarte, Patxi Irigoras, Juan 
Lopez de Munain, Feliziana Lopetegi, 
Juan Jose Santa Kruz eta Jose 
Garmendia. Euskadiko Ezkerrak bost 
zinegotzi (1.779 boto) lortu zituen, 
PSOEk hiru zinegotzi (1.016 boto), eta 
azkenik, EMK alderdiak zinegotzi 
bakarra (436 boto). EE, PSOE eta EMK 
alderdiek elkar hartu eta EEko Jose 
Antonio Perez Gabarain alkate izendatu 
zuten txanda hartan.

Ramon Ansa erabat markatu zuen 
legegintzaldia izan zen 1979-1983ko 
hura. Izan ere, garaitsu hartan 
Andoaingo biztanlegoa bereziki 
kolpatzen ari zen Batallon Vasco 
Español talde armatu ultraeskuindarrak 
bere anaia Xabier hil zuen, 1981eko 
martxoaren 3an. Bi urte lehenago, 
1979ko maiatzaren 6an, Joxe Ramon 
Ansa Etxeberria gaztea, Upategi 
baserriko auzokidea ere erail zuten. 
Gertakari haiek gogoratuz, Ramon Ansak 
Aiurriri “beldurra zabaldu nahi izan 
zuten, errugabeak erailez” adierazi zion 
Aiurriri. Eta zera erantsi: “Joxe 
Ramonena gertatu eta berehala, Udalak, 
mozioa onartu zuen zera adieraziz: 
Andoaingo guardia zibilak izan zirela 
erailtzaileak antolatu zituztenak. 
Buruzbide hori ez zen udalkideon iritzi 
bakarra izan, herritar asko ziren uste 
berekoak”. Ramon 1928an jaio zen, 
Leizotz auzoko Antzizu baserrian, eta 
bost senideetan zaharrena zen. Beste lau 
anai-arrebak Fernando, Mari Karmen, 
Jose Kruz eta Xabier dira. Joxepi 
Ezeizarekin ezkonduta zegoen eta bost 
seme-alabaren guraso ziren: Jesus Mari, 
Miren Maite, Izaskun, Koldo eta Ixiar.



garBiñE UBEDa ESKUALdEA
zein panorama duzue euskara 
elkarteetan eta topagunean?
Panorama zaila eta konplika-
tua da denontzat. Egia da oso 
egoera zaurgarrian utzi gai-
tuela pandemiak, eta bada-
goela kezka bat eta ziurgabe-
tasun bat, batez ere datorren 
urteari begira. Tokiko komu-
nikabideetan ere, TOKIKOM-
ek erakutsi duen gisan, handiak 
dira publizitatean eta abarre-
tan eragin dituen kalteak. Ai-
sialdi taldeetan ere nozitu 
ditugu, Plateruenaren itxiera 
ikusi dugu… Egoera berri ho-
nek lehendik zetozen zailta-
sunak areagotu ditu, baina 
zailtasun horiei aurre egiteko 
gogoa ere handitu du. Pande-
miak trinkotu egin du mugi-
mendua, eta horrek azken 
urteotako herrialde batzarrik 
jendetsuenak izatea ekarri du, 
edota ekonomi eta aisialdi 
batzorde bana martxan jartzea.

Egoera zail honi aurre egi-
teko gogoa ez ezik, gaitasuna 
ere nabarmenduko nuke. 
Hainbat egitasmo bertan behe-
ra utzi behar izan dira, baina 
beste batzuk berrasmatzeko 
edo egokitzeko ahalegin han-
dia egin da. Eta aurretik ere, 
euskara elkarteak etengabeko 
hausnarketa eta egokitzapen 
prozesuan bizi ziren. Hain 
zuzen, izurritearen aurretik 
egindako hausnarketa estra-
tegikoan dagoeneko ikusi zen 
euskara elkarteen mugimen-
duak egoera sozial politiko eta 
linguistikora egokitu behar 

duela, eta are gehiago trinko-
tu behar duela, funtzioak eta 
eskaintzak egokitzearekin 
batera. 
egokitzeaz ari zarenean, erdal-
dunez ere ari zara?
Euskara elkarteena euskaldun 
euskaltzaleen mugimendua 
izan da batez ere. Hor ere ba-
ditugu mintzalagunak eta abar. 
Gure hausnarketari erdaldunen 
faktorea erantsi diogu, bai. 
Hor indar berezia egin nahi 
dugu. Eskaera Nafarroatik 
etorri zen, baina gainerako 
herrialdeetan ere nabarmen-
du zen premia hori: gure hel-
buru eta amets hau erdaldunei 
jakinarazi eta haiekin parte-
katu beharra dago.
urteak joan dira euskara elkarteak 
sortu zirenetik. Gaur ez gaude 
orduko egoeran. artean, admi-
nistrazioek hainbat zeregin har-
tu dituzte beren gain eta euska-
ra elkarteek ikusgarritasuna 
galdu dutela ematen du. Norantz 
ari dira eboluzionatzen? 
Erakunde guztiek izaten dute 
bilakaera eta bizi zikloa. Eus-
kara elkarteak egoera jakin 
batean sortu ziren –zorionez 
han nintzen–, ilusio handia 
zegoen, eta berrikuntza han-
dia ekarri zuten. Orduko giro 
soziopolitikoan euskara eta 
euskal komunitatea erdigu-
nean jarri zituzten, elkarte 
zabalak eta erabileran zentra-
tuak proposatu zituzten, eta 
mugimendu sozial handia 
eragin zuten. Gero egonkortu 
egin ziren eta profesionalta-
suna ere ekarri zuten neurri 

batean. Bilakaera guztietan 
bezala, horietarik batzuk alde 
batera gelditu dira, eta beste 
batzuk aldatu egin dira, baina 
badago eraberritu, egokitu eta 
berrindartu behar dugunaren 
kontzientzia. Azken boladan 
ere prozesu berri eta interes-
garriak ari dira sortzen. Elgoi-
barren, esaterako, euskalgin-
tza eta kulturgintza uztartze-
ko planteamendua ari dira 
aztertzen. Iparraldean, Eus-
karaldian oinarrituta eta tes-
tuinguru horretan, erabilera 
ardatz izango duen mugimen-
du bat artikulatzeko ahalegi-
nean ari gara. Iruñerrian 
proiektu oso indartsua martxan 
jartzeko gogoz daude, eta Gal-
tzaundi, berriz, Tolosako tal-
de izatetik Tolosaldeko talde 
izatera pasa da, eta euskararen 
mahaia bultzatzen ari da. 

Alegia, arnasberritu nahia 
ageri da. Euskaraldiak mugi-
mendu berri bat sortu duela 
ikusten dugu. Topagunea 90 
herri edo eskualde ingurura 
iristen da eta Euskaraldia 400 
herritan baino gehiagotan 
egingo da. Gure indarra gain-
ditu duen energia soziala da, 
beste erakunde eta eragile 
sozialei esker. Erronka da, nola 
artikulatu eta egonkortu. Hain-

bat tokitan hasi dira talde 
berriak sortzen, Euskaraldiko 
multzo horiek egonkortzeko, 
egituratzeko… Salto bat ema-
ten denean, eta Euskaraldia 
hori bera da, aukera eta ilusio 
berriak sortzen direla adieraz-
ten digu horrek. Sortuko diren 
antolamenduak, diren modu-
koak direla, ez dira 90eko ha-
markadakoak bezalakoak 
izango. Eta ordutik ditugunak 
egoera berrira egokitu behar-
ko ditugu.
Covid-19 izurritearen ondorioz 
osasunak eta lanak lehentasun 
erabatekoa hartu duten honetan, 
zein da transmititu behar den 
mezua, euskara dela-eta?
Mezu bikoitza transmititzen 
saiatzen gara. Bata enpatiaz-
koa da. Egoera zail batean 
gaude, baina egoera zail ho-
rretan gizarte sektore asko 
daude. Horren jakitun gara 
eta praktika ere horretara ego-
kitu behar dugu. Eta esango 
nuke, gainera, hainbat kasutan 
bat etorri garela sektore ba-
tzuekin. Adibidez, Euskaral-
diaren barruan arigunearen 
planteamendua egin denean, 
herri askotan oso bat egin da 
merkataritza txikiarekin. Bat 
egin dugu egoera zail hone-
tatik ateratzeko dauden behar 
eta aukera horiekin, eta eus-
kara bultzatu beharrarekin 
lotu ditugu. Merkataritza txi-
kiak ikusgarritasuna eta ko-
munitatearekin bat egitea 
behar du, eta guk ere merka-
taritza txikia behar dugu, eus-
kararen erabileraren bermerik 
handiena delako. Hortaz, bi-
delagun izan gaitezke proze-
su horretan. Merkatari askok 
oso ondo hartu dute Euska-
raldia orain egitea eta guretzat 
ere bada behar bat haiek gu-
rekin izatea. 

Bigarren mezua, euskararen 
biziberritzea, herri honek au-
rrera egiteko behar eta gogoa-
rekin lotzea genuke. Aurrera 
aterako bagara, euskara ere 
lagungarri izan behar zaigu. 
Eta euskara aurrera aterako 
bada, gizartearen beharra ere 
badugulako izango da. Hortik 
landu dugu mezua. 

"gure indarra gainditu 
duen energia soziala da 
Euskaraldia"
KiKe amoNarriz EUSKALTZALEEN TOpAGUNEKO LEhENdAKARIA

Euskaraldiaren atarian, ekimenaren inguruan aritu da Kike Amonarriz. Euskaltzaleen Topaguneko 
lehendakariak, euskara elkarteen eboluzioa eta pandemiaren ondorioak ere hartu ditu ahotan

"gUrE aMEtS haU 
ErDaLDUNEKiN 
PartEKatU 
BEharra Dago"

Gero, kontuan hartu behar 
da batzuentzat beti direla ga-
rai txarrak euskarak aurrera 
egin dezan.

COVId-19ak ezin du euska-
raren biziberritze prozesua 
galgatu. Horregatik da garran-
tzitsua hemendik aurrera an-
tolatuko diren estrategietan 
ere euskararen aldagaia erdi-
gunean egotea. Hori adierazi 
nahi izan genuen Kontseiluak 
bultzatutako Geroa euskaratik 
kanpainan. Mezua argia da: 
ohartzen gara zein den egoe-
ra, baina geroa eraiki behar 
dugu eta euskaratik eraiki behar 
dugu.
euskaraldiak eta izurritearen 
aurkako neurriek (elkarren ar-
teko tartea zaintzea, musukoa, 
ordutegi murriztuak…) ez diru-

dite bateragarriak. zer nolako 
intzidentzia espero da aurtengo 
euskaraldian? Non geldituko da 
arigunearen kontzeptu berria?
Lehen Euskaraldia norbana-
koengan zentratu zen, baina 
orduko diseinuan bazen bi-
garren honetan norbanakoez 
gain entitateetara ere jotzeko 
asmoa. Halaxe sortu zen ari-
gunea edo euskaraz egiteko 
guneen kontzeptua. Pande-
miak galga handia ekarri du, 
egia da. Hala ere, zailtasunak 
zailtasun, eman den aurrera-
pausoa eta lortu dena ikara-
garria izan da. 

Egin kontu. Itxialdia, uda, 
batzorde batzuk sortzeko den-
borarik eza, beste batzuen 
ahulezia, eragozpen horiek 
denak izan arren, milaka en-

titatek eman dute izena, eta 
25000 arigune inguru sortuko 
dira. Hor arituko direnak 70.000 
lagun baino gehiago izango 
dira. Aurreko Euskaraldian 
225.000 lagunek parte hartu 
zutela kontuan izanda, kopu-
rua ikaragarria da. Aurtengoa, 
mugak muga, Euskaraldi in-
dartsua izango da eta hurren-
goari begira oso bide-erakus-
le ona. Espero dezagun hu-
rrengorako baldintzak nor-
malak izatea eta ariketa ondo 
frogatuta izatea; ohitura izan-
go dugula eta jauzi kualitatiboa 
egingo dela.
behin eta berriz azpimarratu 
duzue belarriprest eta ahobizi 
rolak ez direla norberaren jakin-
tzan oinarritzen, euskararekiko 
jarreran baizik.  esplika ezazu. 

Euskaraldia oso planteamen-
du berritzailea izan zen eta 
masiboki zabaldu zen. Ez da 
erraza lehen aldiz egiten dena 
gaizkiulerturik gabe gizarte-
ratzea. Ahobizi eta belarriprest 
portaeren mailaketa bat da. 
denok gara belarriprest, baina 
horien artean badira batzuk 
konpromiso sakonagoak har-
tzen dituztenak, eta horiei 
ahobizi deritzegu. Ez du lotu-
ra zuzenik ezagutzarekin. Izan 
liteke pertsona bat euskaraz 
oso ondo dakiena, baina bere 
baldintzak direnak direlako, 
belarriprest rola hartzen due-
na. Eta izan daiteke pertsona 
bat, bere euskara maila mu-
gatua izanagatik ere, baldintzak 
halakoak dituelako, ahobizi 
rola hartuko duena. Esan behar 
da bestalde, belarriprest figu-
raren gutxiespena-edo suma-
tu zutela batzuek. Hori ekidin 
egin nahi da, argi eta garbi. 
Belarriprest figura gakoa dela 
diozue.
Hala da. Hau ez baita euska-
raren aldekotasuna erakuste-
ko kanpaina bat, ariketa prak-
tiko bat baizik, ahalik eta 
hobekien betetzeko kontu bat. 

Inportantea da nabarmen-
tzea rolak ez direla bat aktibo 
eta bestea pasibo. Biak dira 
aktiboak, gertatzen dena da, 
aktibotasun hori mailakatu 
egiten dela. Ahobizi batek 
adierazten duena da, ahal duen 
guztietan euskaraz egingo 
duela, lehen hitza beti euska-
raz egingo duela eta euskaraz 
ulertzen dutenekin beti eus-
karaz egin eta jarraituko due-
la. Oso jarrera proaktiboa da. 
Belarriprestak adierazten 
duena da, berarekin euskaraz 
egin nahi duten guztiak eus-
karaz egitera animatzen di-
tuela, eta horrez gain, bakoitzak 
erabakiko du noraino egin 
dezakeen eta egin nahi duen, 
baina belarriprestek ere jarre-
ra aktiboa izan dezakete, ahal 
duten guztietan eta ahal duten 
guztiekin euskaraz egiteko. Bi 
rolak dira garrantzi-maila be-
rekoak. 
euskaraldiak egingo al du kan-
painarik erdaldunentzat?

Kike Amonarriz. aiurri

Aurten ahalegin berezia 
egingo da zertan ari garen eta 
beraiek ere zertan lagun de-
zaketen adierazten. Ariguneak 
osatzeko ezinbestekoa zen 
entitateko zuzendaritzaren 
oniritzia, babes esplizitua lor-
tu nahi baitzen, euskaraz la-
saitasun osoz aritzeko. Zuzen-
daritza horietan erdaldunak 
ere badaude noski, eta horiek 
asko lagun dezakete. Erdal-
dunek beren inguruan euska-
raz egitea bultza dezakete. 
Guretzat inportantea zen be-
raiekiko azalpena ematea. 
Babestea eta zertan ari garen 
ulertzea eskatzen diegu. Ho-
rrekin batera, belarriprest 
izateko gonbita ere badago.

Horrek bide berri bat zabal-
tzen duela iruditzen zaigu. 
Une honetan Pello Jauregi eta 
beste hainbat egiten ari diren 
ikerketaren ondorioz, ulerriz-
keta metodologia ari da za-
baltzen. Guk badakigu jakin, 
egoera batean gutxienez denok 
ulertzen badute, zer nolako 
posibilitate berriak sortzen 
diren.

Komunikazio kanpainan 
gaztelaniaz eta euskaraz egin 
dira spotak, eta mezuak dife-
renteak dira. Topagunean ere 
ikusten dugu premia hori: 
erdaldunekiko komunikazioa 
indartu egin behar dela, bai-
na oro har, ez Euskaraldian 
bakarrik. Nafarroatik oso gar-
bi heldu zaigu eskaera, eta 
beste herrialdeetan ere garbi 
ikusi da. Gure bilakaera ho-
netan, euskaldunengan zen-
tratutako mugimendua izan 

da euskara elkarteena eta hala 
izango da hemendik aurrera 
ere, baina erdaldunekiko ha-
rremanak, komunikazioa, 
informatzea, animatzea, hori 
ere garrantzitsua dela irudi-
tzen zaigu.
positiboki amaitzearren, tolo-
saldean oso datu onak lortu ditu 
euskararen erabilerak. zer du 
tolosak esportagarri?
35 urtez egin dira kale neur-
ketak, eta 2019an lehen aldiz, 
euskara gaztelania baino 

gehiago entzun da Tolosako 
kaleetan. Perspektiba histo-
rikoa landu genuen eta ohar-
tu ginen inongo zalantzarik 
gabe esan zitekeela, 100 urtean 
estreinakoz gertatu dela ho-
rrela, eta bazela komunika-
tzeko eta ospatzeko puntu 
bat.

COVId-19a baino lehen, 
ospakizun erraldoi bat egitea 
pentsatu genuen. Gero, mu-
gatu egin behar izan genuen. 
Ekitaldi bat egin genuen Lei-

dorren, berri ona ospatzeko, 
eta bide batez, Euskaraldia 
martxan jartzeko, Tolosaldean 
ikusten genituen etorkizune-
ko erronkak nabarmentzeko. 
Horrelako prozesu positiboak 
eskualde askotan daude, eta 
gurean, ezer erakustekotan, 
esango nuke lan jarraituaren 
beharra dela nabarmenena, 
bai euskara elkartetik, bai 
udalaren aldetik, bai hedabi-
deetatik eta abar. Zenbat eta 
modu koordinatuagoan egin, 
orduan eta emaitza hobeak 
lortzen dira, eta eskualdearen 
ikuspegia ere erantsiko nioke. 
Tolosa eta Villabona maila 
ertaineko bi herri ditugu eta 
inguruan herri euskaldun asko 
dugu, arnasgune asko. Honek 
erakusten digu, arnasguneek 
arnasgune izaten jarraitzeko, 
ezinbestekoa dela hirigunea 
ere euskalduntzen joatea; 
baina hiriguneak euskaldun-
tzen joateko, ingurune eus-
kaldunagoen babesa behar 
dutela. Erlazio eta interakzio 
horrek lagundu egin digu To-
losaldean.

Eskualde edo herri bakoitzak 
bere kokapen soziolinguisti-
koaz ohartu behar du. Ez da 
gauza bera donostia eta Bilbo, 
edo Tolosaldea eta Arabako 
Lautada. Prozesuak, erritmoak 
eta abiadurak diferenteak dira. 
Hemen eragile askoren lan 
jarraitua izan da gakoetako 
bat, eta horrek ilusioa sortzen 
du. Prozesu hauek luzeak eta 
gorabeheratsuak izaten dira 
eta beti planteatzen dira erron-
ka berriak.

elKarrizKeta

Euskaltzaleen Topaguneko lehendakaria da Kike Amonarriz. aiurri

ErrEDaKzioa ANdOAIN
Txirrindularientzat Tourraren 
parekoa da lasterkarientzat 
Behobia-donostia lasterketa. 
Maila bikaina ala ertaina izan, 
milaka eta milaka lagunentzat 
urteko erreferentzia nagusia 
da. Bada halako kirol proba 
handia bazterrean uzten due-
nik, baina gutxi izango dira 

herrian maiztasun batekin 
korrika aritu eta Behobia inoiz 
probatu ez duten kirolariak.

Eguraldiak garrantzi handia 
izaten du. Udazkenean ohikoa 
den hego-haizea altxaz gero, 
sufrikarioa da ia lasterkari 
guztientzat. Kasu bakanetan 
bada ere, arriskutsu bilaka-
tzeraino. Horrelako egunetan 

artatze lanetan izaten diren 
erizain eta boluntarioak kez-
kaz beterik izaten dira. Izan 
da euria goian behean izan 
den ediziorik ere, eta horre-
lakoetan luze egiten da Beho-
biara iritsi eta lasterketa has-
teko igarotzen den denbora 
tartea. Babesteko tarte gutxi 
izaten da, irteera inguruetan. 

Plastikoz bete ohi da zorua 
lehen metroetan, egun euri-
tsuetan.

Pandemiak gizarte bizitza 
errotik aldatu du, eta aurten-
goan Behobia-donostia las-
terketaren antolatzaile diren 
Fortuna KE klubeko kideek 
egitasmoa egoera berrira ego-
kitzeko saiakera egin dute. 
Runnea APParen bidez izena 
eman eta lasterketa birtuala 
egin ahal izango dute. Sail-
kapena erregistratuta gera-
tuko da, eta partaide bakoitzak 
domina bana jasoko du. Izen-
emateak zabalik jarraituko 
du azaroaren 5era arte.

Lasterketa ez egitea kolpe 
handia da, alor ezberdinei 
erreparatuta. Turismoari be-
gira, Kataluniako lasterkariak 
bakarrik kontutan hartuz gero, 
ehunka dira asteburu-pasa 
etortzen direnak. Ostalaritza-
ri ere eragingo dio kalterik. 
Bazkari gutxi egingo delako.

Etenaldia  
Behobia-Donostia 
lasterketara iritsi da
Udazken honetan lasterkariak ez dira azarora begira prestatzen ari, eta hori ezohikoa. 
Txirrindularientzat Tourraren parekoa baita lasterkarientzat Behobia-donostia,  
20 kilometroko lasterketa. Lasterketa ez egiteak eragina izango du, sektore ezberdinetan

oLatz LaSa  ASTEASU
Andoaingo Txirrindulari es-
kolan aritu zen hemezortzi 
urte bete zituen arte. Azken 
urtetan, lagunekin korrika 
ibiltzeari heldu dio.
aurtengoan ez da behobia las-
terketarik izango. Nola jaso duzu 
berria?
Egia esan, martxoan hau dena 
hasi zenean, pentsatzen ge-
nuen ez zela egingo. Azken 
momentuko iragarpena ez da 
sorpresa izan. 
urtetik urtera zure denbora ho-
betzea lortu duzu, iaz 01:17:19ko 
denbora eginez.
Korrika hasi nintzenean ez 
nuen pentsatuta Behobian 
parte hartzea, baina lagunek 
animatu ninduten. Urtez urte, 
pixka bat gehiago prestatuta, 
nire denbora zerbait hobetzea 
lortu dut. Aurtengo asmoa ere 
hori zen, denbora hobetzea. 
Gainera, hiru lagun geunden 
ateratzeko asmotan. Elkarren 
artean lehia sanoa edukitzen 
dugu eta horrek, hein batean, 
denbora hobetzea bultzatu 
gaitu. 
prestaketa berezirik egiten al 
duzu behobian parte hartzeko?
Urte guztiak zehar egiten dut 
kirola; bizikleta edota igerike-
ta. Korrika uda amaieran, 
iraila hasieran aritzen naiz 
gehien bat. Irailetik Behobia-
ko lasterketa iritsi bitartean, 
serioago edo intentsitate gehia-
gorekin aritzen naiz korrika.
esperientzia bezala nola deskri-
batuko zenuke?
Ona. Jende ugari mugitzen 
duen ekitaldia da. Beti esan 
ohi dute izugarrizko giroa sor-
tzen dela, baina probatu arte 
ez dakizu. Oso polita da. Zure 
inguruan jende asko joaten 
da korrika, beste lasterketatan, 

berriz, bosteko edota hama-
rreko taldetan joaten zara.

Ibilbidea ez da oso polita, 
niri ez zait asko gustatzen; 
baina jendea dago leku guz-
tietan, animatzen. Zure hel-
burua betetzea lortzen duzu-
nean, asebeteta geratzen zara.
eskualdeko jende ezagunarekin 
topatzeko tartea ere badago ber-
tan.
Eskualdekoak baino gehiago 
beste herrietako ezagunak, 
esaterako, txirrindularitzatik 
ezagutzen ditudanak, parran-
detatik edota ikasketengatik. 
Ezagun dezente ikusten da eta 
hori ere polita da, beraiekin 
komentatzen duzu norberaren 
asmoak zeintzuk diren eta 
bukaeran nola atera den.
atletismo talderen batean hastea 
pentsatu izan al duzu inoiz?
Iaz triatloi proba batean par-
te hartu nuen eta horretan 
zentratu nahi nuen. Etorkizun 
batean hasiko naiz talderen 
batean, agian. Lasterka aritze-
ko dezente elkartzen garenez, 
ez dut talde bat faltan botatzen.

oLatz LaSa  ZIZURKIL
Jolas modura hasi zena, gus-
tuko esperientzian bihurtu da. 
Eta egun, astean behin lagu-
nekin korrika egitera joaten 
da.
bi urtetan hartu duzu parte beho-
bia-donostia lasterketan. zer 
moduzko esperientzia izan da?
Oso polita. Beti pentsatu izan 
nuen polita izango zela. Ton-
tokeria modura hasi zen guz-
tia, eta geroztik bi aldiz hartu 
dut parte. Aurreneko urtetik 
bigarrenera denbora hobetu 
nuen, eta gustura nago.
probatzeko irrikagatik hartu ze-
nuen parte orduan.
Apustu baten ondorioz hasi 
ginen. Lilatoian parte hartze-
ko neska kuadrilla bat elkartzen 
hasi ginen, eta gerora Lilatoi-
ko bazkari batean animatu 
gintuzten minbiziaren aurka-
ko zazpi kilometroko krosean 
parte hartzera. Zazpi kilome-
troko lasterketatik hogeikora 
tarte handia dago. Bazkari 
horretan bertan eman genuen 
izena. Irailean oraindik korri-
ka 10 kilometro ere ez genituen 
egiten, eta Behobian irten 
ginen. Oso gustura aritu ginen, 
egia esan.
Horrenbeste korrikalariren artean, 
nola bizi izan zenuen lasterke-
taren hasiera?
Egia esan, jendeak esan izan 
ohi duenetik ez zitzaidan hain-
besterako iruditu. Bigarren 
urtean lehenengoan baino 
aurreraxeago jarri ginen irtee-
ra ematerako garaian, eta egia 
da jendea oso azkar ateratzen 
dela, baina ez da horrenbes-
terako. Aurreneko metroak 
baino ez dira, gero bakoitzak 
bere posizioa hartzen du.
aurtengoan behobian parte har-
tzeko gogotsu al zeunden?

Asmoa bagenuen, bai. Mar-
txoa-apirila aldera zalantza 
genuen izena eman edo ez 
eman, eta pixka bat itxarotea 
erabaki genuen. Beste proba 
batzuetan ere izena emanda 
geunden, eta bertan behera 
geratu ziren. 
zein da behobia lasterketak duen 
berezitasuna?
Nire esperientziatik abiatuta, 
ikuslegoa. Beste probatan, nahiz 
eta laburragoak izan, helmugan 
bakarrik egoten da jendea; 
ibilbidean zehar ez da ia inor 
egoten. Behobiatik donostia-
raino, aldiz, ibilbide osoan zehar 
dago jendea. Indarra ematen 
du, bai ikuslegoak eta baita 
gainerako korrikalariek ere.
zein aholku emango zenieke 
parte hartu nahi dutenei?
Bost kilometroko kros batetik 
eman nuen izena Behobian, 
eta uste baino askoz ere erra-
zago egin nuen. Bakoitzak bere 
erritmoa mantenduz, inora 
joateko presik gabe, 20 kilo-
metroak uste baino motzagoak 
egiten dira.

Jon Flores asteasuarra. aiurri Jon Flores asteasuarra. aiurri

"ibilbidea ez dut  
oso gogoko, baina 
ikuslez beterik dago"

"hogei kilometroak 
uste baino motzago 
egiten dira"

joN flores BEhOBIA LASTERKETAKO KORRIKALARIA irati usaNdizaGa BEhOBIA LASTERKETAKO KORRIKALARIA

"azKEN 
MoMENtUKo 
iragarPENa Ez Da 
SorPrESa izaN"

"aUrtEN ErE 
BEhoBiaN 
atEratzEKo 
aSMoa gENUEN"

oLatz LaSa  AMASA-VILLABONA
Aurtengoan ez da Behobia 
lasterketa ezagutzen dugun 
formatuan ospatuko, ez da 
jenderik egongo korrikalariei 
animoak emateko. Modu bir-
tualean antolatuko da aza-
roaren 2tik 8ra  bitartean. Iraitz 
Arrospidek ez du baztertzen 
formatu berrian parte hartzea. 
Behobiako bere ibilbidea 
errepasatu dugu berarekin.
zortzi aldiz hartu duzu parte 
behobia lasterketan. Nola go-
goratzen duzu egindako ibilbi-
dea?
Oso ezberdinak izan dira guz-
tiak. Urte bereziak izan ziren 
lehenengo haiek, bertan hasi 
nintzelako korrika. Hurrengo 
urteetan hobetzen joan nin-
tzen, eta azkeneko urteak 
elite mailatik bizi ditut, beste 
ikuspegi batetik; baina oso 
polita baita ere. Iraganeko 
haietan dago gaurko emaitza, 
esango nuke.
2008an hartu zenuen parte lehe-
nengoz, 1:34:51ko denborarekin. 
bereziki duzu gogoan lehen 
behobia-donostia hura?
Bai, oso ondo gogoratzen dut. 
Egia esan, ez nengoen behar 
bezala prestatuta, inoiz ez 
nuelako horrelako lasterketa 
luzerik egin. Gogoratzen dut 
azkeneko prestakuntza as-
teetan saiatu nintzela kilo-
metro asko egiten eta pres-
tatzen, baina denbora gutxi-
rekin; lagun batzuekin ere 
ibiltzen nintzen korrika. Las-
terketan zehar gaizki pasa 
nuen, momentu batzuetan 
gelditu ere egin behar izan 

nuen. Asko sufritutako las-
terketa izan zen lehenengo 
Behobia hura.
urtetik urtera hobetu duzu zure 
marka, iaz 1:01:01ko denbora 
eginez. urtetako lanaren ondo-
rioa da hori.
Urte askoren poderioz, en-
trenamendu asko eginda eta 
urteko ia egun guztietan en-
trenatuta. Esan bezala, azke-
neko hiruzpalau urtetan mai-
la txukunean egotea lortu dut. 
Geroz eta maila altuagoa dut, 
eta emaitzak lortu ditut. Pena 
pixka bat dut irabaztea ez 
dudalako lortu momentuz 
behintzat, baina hala ere lor-
tutakoa oso polita da. Ordu-
bete eta minutu batean Beho-
bia amaitzea emaitza polita 
da gipuzkoar batentzat.
behobia berezia al da zuretzat?
Behobia oso berezia da arra-
zoi ezberdinengatik. Alde 
batetik, bertan hasi nintze-
lako korrika. Korrika entre-
natu eta hobetzeko nire arra-
zoia Behobia-donostia las-
terketa izan zen, lehenengo 
urtean behintzat bai; eta 
horregatik beti izango da 
berezia. Beti gogoratzen dut 
hasiera hura. Bestalde, Gi-
puzkoa mailan, baita Euskal 
Herri mailan ere, jende askok 
ezagutzen du, eta animazio 
handia izaten da. Eta horre-
gatik guztiagatik lasterketa 
oso garrantzitsua da Gipuz-
koa mailan. 
aurtengoan Covid-19a dela eta, 
birtualki ospatuko da. parte 
hartzeko asmorik bai?
Aurten egoera guztiz ezberdina 
da. Lasterketa guk ezagutzen 
dugun moduan ezin da egin. 
Beste formatu batean prestatu 
dute, birtuala izango dena. 
Bertan uste dut helburua ez 
dela denbora egitea, baizik eta 
parte-hartzea, 20 kilometroak 
betetzea astebeteko epean. 
Antolatzaileekin hitz egin 
ostean, ni behintzat prest nago 
Behobia lasterketan parte-
hartzeko, modu birtualean 
bada ere; behintzat aurten ere 
erregistratzeko Behobia egin 
dugula. Ea hurrengo urtean 
uzten diguten berriz bueltatzen.

iraitz arrospide Garro ELITE MAILAKO KORRIKALARIA
2008an hartu zuen parte lehen aldiz Behobia lasterketan Iraitz Arrospide billabonatarrak. 
Geroztik, franko hobetu du korrikalariak, egun elite mailan onenekin lehiatzen delarik

Arrospide, iazko Behobia-Donostia lasterketan. iraitz arrospide garro

"asko sufritutako 
lasterketa izan zen nire 
lehenengo Behobia"

Sara MEDraNo AMASA
urte osoa egoten zarete jaiak 
noiz iritsiko zain, baino aurten-
goan, pandemia dela eta, ezingo 
dira jaiak ospatu. zer diozue? 
Gurutze: Martxoan konfinatu 
gintuztenean, egoera hau pix-
kanaka hobetuz joango zela 
eta Samartiñak ospatzeko 
moduan egongo ginela pen-
tsatzen genuen. denbora au-
rrera joan den bezala, gauzak 
okertu egin dira eta urteroko 
ekintzei uko egin behar die-
gula ohartu gara. Nahiz eta 
guk ilusio bera eduki. Aurten-
goak, beraz, horrela beharko 
du izan.

Kepa: Pena handia sentitzen 
dugu festak ezin izango ditu-
gulako egin. Uztailean gauzak 

hain gaizki egon gabe ere, 
Santioak ez ziren ospatu eta 
horrek ere pena handia ema-
ten du, baina Amasako festak 
guk antolatzen ditugunez eta 
gehienbat guk ospatzen ditu-
gunez, pena eta min handia-
goa ematen digu. 
zein aurreikuspen zenuten, hi-
labete batzuk atzera?
K: Konfinamendutik atera gi-
nenean, gure asmoa urteroko 
jaien egitarauari eustea zen. 

Hala ere, aldaketaren bat egi-
ten hasita herri bazkaria zen 
egitarautik kentzea pentsatu 
genuen lehen gauza, jende 
mordoa biltzen baita bertan. 
Pilaketa hori ezinezkoa zela 
iruditzen zitzaigun. Gainon-
tzeko guztiarekin aurrera gin-
doazen, baina egunak gertu-
ratzen joan diren bezala, bes-
te ekintza asko ere ezingo zi-
rela egin jabetu ginen. Adibidez, 
ostiralean antolatzen diren 

txokolate jatea eta bakailao 
lehiaketa bezalako hitzorduak. 

G: Gauza batzuk kolokan 
daude oraindik, jarduera ba-
tzuk lotuta daudelako. Aurten 
ez dago dena gure esku, beraz 
data gerturatu ahala ikusiko 
dugu zere egin daitekeen eta 
zer ez. Pandemia garaian gau-
zak egun batetik bestera alda-
tzen ari dira. Baina argi esan 
dezakegu, normalean egiten 
diren festen itxurakoak ez di-
rela izango aurtengo jaiak. 
zer suposatu dizue jairik ez egi-
teak?
G: Lehen esan bezala, guretzat 
Amasakoak gure festak dira, 
guk antolatu eta ospatzen di-
tugulako. Ekonomikoki, oro-
korrean, galera handia izango 
da bai guretzat, baita Uxo Toki 
elkartearentzat eta Iturrigoxo 
tabernarentzat ere. Tabernaz 
gain, guk ere hainbat barra 
jartzen ditugu jaiek iraun bi-
tartean. Elkartearen kanpoal-
dean ere izaten da beste barra 
bat, beraiek kudeatzen dute-
na. Gainera, Uxo Toki elkar-
tekoek festetan eguneroko 
afariak eskaintzeaz gain, herri 
bazkaria ere antolatzen dute 
urtero. Hori guztia antzeman-
go dute, aurtengo jardueran. 

K: Niri adibidez, ostegunez 
egiten dugun gazte egun hori 
ez egiteak eman dit pena han-
dia. Aurreko urteetan ezin izan 
dut egun horretaz gozatu, 
azterketa garaia izaten delako. 
Eta aurten ilusio handia nuen 
festak beste modu batera dis-
frutatzeko. Beste batean behar-
ko du, beraz. 
jai batzordeko kideak elkartu al 
zarete festak ospatuko ez direla 
erabakitzeko?
G: Bai, noski. Jai batzordekoak, 
urtero legez, iraila inguruan 
elkartzen gara festak antolatzen 
hasteko. Aurten lehen bileran 
iritzi ezberdinak zeuden mahai 
gainean, festak antolatu edo 
ez, egingo balira zein ekintza 
egingo lirateke…, baina biga-
rren bilera egin genuenean 
argi geratu zen aurten ezin 
izango zirela egin. Azken fi-
nean, festetan jende ugari 
elkartzen gara eta hori ekiditea 

"gUrEtzat EgUN 
BErEziENa Eta 
garraNtzitSUENa 
gaztE EgUNa Da"

"gaztE zEiN 
hELDUEK 
gozatzEKo jaiaK 
Dira SaMartiñaK"

Amasako Jai batzordeko kideak. aiurri

“jairik gabe, ilusio 
horri eusteko eskatuko 
genieke amasarrei”
Gurutze astiasaraN eta Kepa oteGi  MARTINA KULTUR ELKARTEKO KIdEAK

Amasar guztiak bezalaxe, jairik gabeko egunetan murgilduko dira, hurrengo egunetan.  
Egoera ezohikoa Amasan

beharrezko ikusten genuen. 
Nahiz eta guk nahi izan, eta 
betiko ilusioari eutsi nahi.
festa guztietan izaten dira ohi-
tura edo ekintza ohiko batzuk, 
amasan ere izango dira noski... 
zein somatuko duzue faltan?
K: Bai, esaterako askotan az-
pimarratzen dugun gazte egu-
na. Herriko festetan 15 urte-
tatik hasi eta 40 urte bitartekoak 
elkartzen gara. Gure artean 
sortzen den giro hori polita 
da eta urtean zehar ere harre-
man horri eusten saiatzen gara. 
Kontuan izan urte guztian 
zehar hemen bizi ez den jen-
dea ere elkartzen dela. Lau 
egun horietan denak familia 
modukoa bilakatzen gara, 
horrek bere xarma ere badue-
la esango nuke. Ohitura be-
zala aipatuko nuke, ostiral 
eguerdian txokolatea egiteko 
elkartzen garen momentua. 
Pixkanaka-pixkanaka elkartzen 
gara soziedadean, eta bezpe-
rako pasadizoak gogoratzeko 
momentua izaten da.

G: Guretzat egun bereziena 
eta garrantzitsuena gazte egu-
na da, oilasko jokua izenez 
ezagutzen dena. Hala eta guz-
tiz ere, gainontzeko egunek 
ere beren xarma dute, baita 
azken eguneko herri kiroletan 
parte hartzeak ere. Baina gaz-
te eguna, gazte eguna da gu-

retzat. Eta ez soilik gazte guz-
tiak elkartzen garen eguna 
delako, baizik eta baserriz-
baserri ibiltzen garenez base-
rrietako jendeari urteroko 
bisita egiten diegulako aitza-
ki horrekin. Eta ilusio handiz 
hartzen gaituzte, horrek ere 
egiten du eguna berezia izatea. 
bestelako ekintzarik egiteko 
asmorik ba al duzue?
K: Bi kultur ekintza egiteko 
asmoa dugu, bai. Nahiz eta 
festak ez izan, jendea ahal den 

moduan elkartu eta festa giroa 
mantentzea nahi dugu. Beraz, 
ostiralean bertso musikatuak 
antolatu ditugu eta larunba-
terako aldiz, Antton Telleria 
bakarrizketan arituko da elizan. 
Hori bai, neurri guztiak erres-
petatuz eta aforoa kontutan 
hartuz.
festak bertan behera geratzen 
diren lehen aldia al da?
G:  Hala esango genuke bai, 
lehen aldia dela festak bertan 
behera geratzen direla. Urte 

mordoa daramagu festen bar-
ne izaten, antolaketan nahiz 
festetan parte hartuz. Izan ere, 
antolakuntzan oso gazte sar-
tzen gara guztiok. dena anto-
latu ahal izateko, herri txikie-
tan beti behar izaten baita 
jendea. Eta orain artean behin-
tzat ez da izan festak geldia-
raziko zituen arrazoirik sortu, 
COVId-19 iritsi zen arte. 
zer esango zenioke amasako 
jendeari….
G: Samartinak gazte zein hel-
duak disfrutatzen ditugun 
festak direnez, pena handia 
izango da aurten egun horie-
tan. Beraz,datorren urtean ez 
bada, hurrengoan bertan izan-
go garela ilusio handiz. Urte 
berezi honi aurre egitea bes-
terik ez zaigu geratzen.

K: Nahiz eta aurten Samar-
tiñak ez diren izango, ilusio 
horri eusteko eskatuko nieke. 
Herriko festetan egoten den 
festa giroaz ez ahazteko, gure 
herri identitateaz. Eta base-
rrietako jendeari ere animoak 
eman nahiko genizkieke. Guk 
ere tristura handiz hartu dugu 
egoera, baina aurtengoa bisi-
taldirik gabeko egunak izango 
dira. 

Lasai egon daitezela amasar 
guztiak, dagoeneko datorren 
urteari begira gaude eta. Beraz, 
animo guztioi!Kepa Otegi eta Gurutze Astiasaran. aiurri

Amasar taldea iazko oilasko jokoan. aiurri

aNdoaiN

xaBiEr LaSa ANdOAIN
Hori adieraztearekin batera, 
azken mendeetan lege islamia-
rrarekiko egin diren interpre-
tazio misogino eta patriarkalak 
emakumeen zapalketa ekarri 
dutela gaineratu zuen. Maya 
Amrane aditua da gizarte aniz-
tasunaren kudeaketan, elkar-
bizitzaren eraikuntzan eta 
arrazakeriaren eta bazterkeria-
ren aurkako borrokan. Eta aldi 
berean, feminismoan eta gizon-
emakumeen arteko berdinta-
sunaren arlora bideratzen ditu 
bere ikerketak, bereziki testuin-
guru islamiarrari lotutakoak. 

Mintzaldiaren muinera joan 
aurretik, Amranek kontzeptuen 
inguruko bi azalpen eman nahi 
izan zizkien hitzaldira hurbil-
dutakoei. Batetik, mundu isla-
miarra mundu arabiarra baino 
askoz ere zabalagoa dela gogo-
rarazi zien; izan ere, musulman 
gehien-gehienak Asian bizi dira, 
eta gutxi batzuk mundu ara-
biarrean. 

Bestetik, “feminismoa” hitzak 
arabiarren artean ez duela sin-
patia handirik eragiten: “Men-
debaldetik inportatutako kon-
tzeptutzat jotzen dute, eta 
gainera tresna neokoloniala 

dela iruditzen zaie. Izan ere, 
Europako herrialdeek XIX men-
dean kolonialismoaren proze-
suari ekin ziotenean, besteak 
beste, emakumeak zapalkun-
tzatik askatzera zihoazela arra-
zoitu zuten. Baino egiazki, ez 
zen horrelakorik gertatu; esa-
te batera, Frantziak Aljeria 
mendean eduki zuen denboran 
(1830-1962). Kontrara, bi aldiz 
zapalduta egon ziren bertako 
emakumeak: emakumeak iza-
teagatik eta emakume autok-
tono eta kolonizatuak izatea-
gatik. Frantziarrek alde egin 
zutenean Aljerian %80ko anal-

fabetismoa zegoen, eta ikaste-
txeetan erabatekoa zen sexua-
ren araberako bereizketa. 
Boterera heldu zen gobernu 
sozialistaren helburua herria 
alfabetatzea izan zen”. Herrial-
de arabiarretan bi feminismo 
mota bereiztu zituen Amranek: 
feminismo laikoa eta feminis-
mo islamiarra. Bigarrengo 
mugimendu hori aztertu zuen, 
batik bat.

berdintasuna jomuga duen 
feminismo islamiarra
Feminismo islamiarrak bi itu-
rrietatik edaten du, Maya Am-
raneren esanetan: nazioarte 
mailan onartuta dauden giza 
eskubideen arloko printzi-
pioetatik eta Islametik (Maho-
ma profetak Arabian VII. men-
dean sortutako erlijioa). “Mu-
gimendu horrek dio Islama 
gizaki guztientzat –gizonezko 
zein emakumezkoentzat– as-
katzailea izan zela VII. men-
dean sortu zenean. Koranaren 
(Islamaren liburu sakratua) 
edo Profetaren tradizioaren 
eskutik aztertuz gero, argi ge-
ratzen da Islamak, jatorriz, 
emakumeak askatzea zuela 
helburu. Esate batera, ema-
kumeak lan egiteko eta buru-
jabetza eskainiko zieten ba-
liabideak edukitzeko eskubi-
dea onartu zituen. Aldi berean, 
herritar guztien alfabetizazioa 
bultzatu zuen, Korana herritar 
guztiek irakur ahal izan zeza-
ten, eta horrela inork ez zezan 
bitartekariren beharrik eduki 
(erlijio guztien historian izan 
diren interpretazio maltzurrei 
biderik ez emateko)”.

Amranek adibide gehiago 
aipatu zituen VII. mendean 
ezarri zen Islamaren izpiritu 
berdinzalea azpimarratzeko: 
“Emakumeak izan zitezkeen 
giza komunitate bateko agin-
tari, mediku, irakasle…”. Al 

Maya Amrane hizlari aritu zen Andoainen. aiurri

Berdintasuna kontutan 
hartzen duen islama
Maya Amrane argeliarrak feminismo islamiarra aztergai izan zuen Bastero Kulturgunean, joan 
zen ostiralean. Erlijio islamiarrak, jatorriz, gizonen eta emakumeen arteko benetako berdintasuna 
bultzatzen zuela adierazi zuen

Andalusen (musulmanak Ibe-
riar penintsula mendean edu-
ki zuten garaia, 711-1492) 
urrezko garaia gogoan hartuta, 
datu esanguratsu bat erantsi 
zuen: “Zientziak, arkitektura, 
literatura… modu loriatsu ba-
tean garatu ziren aro historiko 
hartan, eta Kordoban kokatu 
zuten Europan zen liburute-
girik aberatsena; 500.000 ale 
zituen. Inprenta oraindik as-
matu gabe zegoenez, pentsa 
zenbat kopiatzaile izango zi-
tuen! Bada, emakume bat zen 
guztien zuzendaria”. Aldi be-
rean, VII. mendeko Islamak 
galarazi egin zuen emakumeak 
gogoz kontra ezkontzera behar-
tzea.

interpretazio interesatuak
Maya Amranek adierazi zue-
nez, XVI. mendeaz geroztik, 
jatorrizko Islamak gainbehe-
ra egin zuen; elite boteretsua-
ren estrategia izan zen herria 
mendean hartu eta pribilegioak 
bereganatzeko asmoz. Kora-
naren izpiritua eta hitza dis-
tortsionatzen eta manipulatzen 
joan ziren; Koranari buruzko 

interpretazio misogino, pa-
triarkala eta androzentrikoa 
nagusitu zen, gizona guztiaren 
erdigunean jarriz eta emaku-
mea baztertuz. Azkenean, 
estatuak diktadura bilakatu 
ziren, eta agintariek egundo-
ko ahaleginak egin zituzten 
herria analfabetoa izan zedin”.

Erlijio islamiarrean garran-
tzia handia hartzen duten Ij-
tihad eta Jihad kontzeptuak 
jorratu zituen Amranek. “XVI. 
mendeaz geroztik hasi zen bi 
kontzeptu horien manipula-
zioa. Ijtihad-ak liburu sakra-
tuak interpretatzeko ariketa 
intelektuala esan nahi du; 
unean uneko testuinguru his-
torikoak kontuan hartuta egi-
teko interpretazio hori eskatzen 
zuen jatorrizko Islamak,  bai-
na ez da horrelakorik egiten. 
Jihad-ak, berriz, ez du esan 
nahi gerra santua edo fedega-
bearen aurkako gerra, baizik 
eta gizaki bakoitzak modu 
pertsonalean egin behar duen 
ahalegina gizaki onbera iza-
teko eta gizateria osoari ekar-
pen aurrerazaleak eskaintze-
ko”. 

aNdoaiN

azaroak 12 
ostEguna

gorria iKUSKizUNa
miren amuriza bertsolariaren eta 
askoa etxeberrieta La pulga 
flamenko dantzariaren arteko 
elkarrizketa artistikoa.
Bastero Kulturgunea, 19:00

azaroak 19
ostEguna

aNtzErKia
"birritan bortxatua" antzezlana.
nagore bortxatu dute eta, salaketa 
jartzea erabakitzen du.  
orduan hasten da 2. amesgaiztoa. 
Bastero Kulturgunea, 19:00

Azaroak 25
INdARKERIA MATXISTAREN AURKAKO NAZIOARTEKO EGUNA

azaroak 9
astElEhEna
hitzaldia
“Covid-19: urrundu ala elkartu 
egin gaitu? zerbait ikasi ote 
dugu?”. emeren gelbentzu eta 
alaitz aizpurua psikologoak.
19:00, eliza.

azaroak 10
astEartEa
Familia ikuskizuna
“pituxa Clowntu kontari”.
19:00, eliza.

azaroak 11 
astEazkEna
Elkartasun ekitaldia
herriko udal furgoneta zaharraren 
eskaintza saharako biztanleei.
18:30, herriko plaza.

Magia ikuskizuna 
“aroa eta mirariak” asier 
kidamen eskutik.
19:00, eliza.

azaroak 12 
ostEguna
ikuskizuna 
ekain-en "titiritero" saioa, 
familia guztiarentzat.
19:00, eliza. 

azaroak 13
ostirala
antzezlana 
“birritan bortxatua”, 16 urtetik 
gorakoentzat. nagore, bortxaketa 
bat pairatu duen emakumea da 
eta beldurrak gaindituz, salaketa 
jartzea erabakitzen du. orduan 
hasten da bigarren amesgaiztoa.
21:00, eliza.

azaroak 14 
larunbata
Dantza
“ibarrako dantza taldearen 
emanaldia”.19:00, pilotalekua. 

azaroak 15
igandEa
Dantza solte erakustaldia
dantzariak: aimar garaiar-amaia 
aizpurua. aritz maiza-June 
tejeria. gorka duran-maitane 
irurzun. trikitilaria: Liher 
mentzalakoa. panderojolea: 
Xabier Leturia. txistulariak: mikel 
elola, arkaitz izagirre eta Jon 
ander belamendia.
12:00, pilotalekua. 

Kultur astea
ekitaldiz betetako kultur astea antolatu dute adunan, “elkarrekin” 
lelopean. egoera berezi honetan, gozamenerako pentsatutako ekitaldiak 
dira guztiak ere, segurtasun neurriak gordez, beti ere. baliteke egunotan 
hartutako neurriak direla eta kultur asteko egitarauan aldaketak egin 
edo bertan behera utzi behar izatea. hala balitz, aiurri.eus gunean 
emango genuke horren berri. 

Oraingo honetan ere udazken giroa ederki asko islatzen 
duen argazki batekin natorkizue. Argazkia Andoaingo 
Goikoplazan ateratakoa da. Eguraldi petral xamarra 
bazen ere, argazki kamera hartzera animatu nintzen. Oso 
gogoko ditut egun bustiak argazkiak ateratzeko, oso 
argitsua ez izan arren, itzalek eta isladek indar handia 
hartzen dute argi-itzaletan horrelako eguraldiarekin.  
Lurrean hostoak izateak urtaroaren adierazpen zuzena 
dira (udazkenarena alegia). Bestalde, perspektiba aldetik 
zuhaitzek eta bankuek nolabaiteko harmonia bat eduki 
zezatela saiatu nintzen. Argazkiko gizonak, bere partetik, 
bizi ditugun "garai bereziei" bere puntua jartzen die bere 
musukoarekin.

argazkia:  
jon aizpurua Sorondo

Datu teknikoak: 
Sony DSC-hx 300. 
iSo 80, obturazio abiadura 1/160 , 0EV , f 3,2

zU ErE argazKiLari: 
zure argazkia irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

N1eko zubietako bat eraikitzen ari zirela, 70eko 
hamarkadaren hasieran. Irudi polita, ohartzeko 
azken 40 urtetan zenbat aldatu den inguru hori 
dena: N1ak herrigunea zeharkatzen zuen garai 
hartan, eta, Ikastola, kiroldegia, futbol zelaia, 
oinezko bi pasabideak, Mimendi kaleko etxeak, 
Bordaberri industria-gunea… izatekotan ere 
etorkizuneko proiektuak besterik ez ziren. .

Inguru bera,  
gaur egun.

(©paisaJes españoLes, andoaingo udaL artXiboa)

xaBiEr LaSa ANdOAIN
Oinezko pasabideetatik bost 
aurrenekoek Andoaingo herria 
eta Sorabilla auzoa batzen 
dituzte; seigarrenak (Abaloz-
ko zubia), berriz, Andoain eta 
donostiako Zubieta auzoa.

Oria gaineko zubiak aipatzen 
hasita, jakina, ezin ahaztu N1  
errepideak eraikitako zubiak. 
Hain zuzen, Oria bi aldiz gu-
rutzatzen du Andoaingo lur 
sailetan; Txistoki eta Bazkar-
do ondoan bata (bi norabi-
deetan), eta Azpikola aldean 
bestea (donostia-Tolosa no-
rabidean).   

Bestalde, ondo legoke zehaz-
tea Tolosatik honantz datorren 
A1ak eta Berastegitik honantz 
datorren A15ak Adunako lu-
rretan zeharkatzen dutela Oria 
ibaia.

Nork asmatuko?
Gaur egunean, zubien inguruan 
andoaindarren artean kale 
inkesta eginez gero, ziurrenik 
bakan batzuk asmatuko luke-
te zenbat diren, bote-prontoan. 
Eta seiren izenak eskatuz gero, 
berriz, zenbatek…? Herriko 
ondare arkitektoniko eta his-
torikoaren, zein ingurunearen 

ezagutza zabaltze aldera, ondo 
legoke zubi horietan plakatxo 
bana ipiniko balitz. Konpara-
zio batera, Juanita Alkain pla-
zarekin azken urtetan gertatu 
izan den nahastea baliagarria 
zaigu, plakatxo argigarri horien 
premiaz jabetzeko. Izan ere, 
aspaldiko kontua da Udalak 
plaza horri Juanita Alkain eus-
kaltzalearen izena jartzea era-
baki zuela, baina plaka oso 
berandu arte ez zen ipini, eta 
atzerapen horrek areagotu egin 
zuen oker bat: hots, plaza izen-
datzerakoan, herritar askok 
bertan dauden taberna, segu-

ru-agentzia edo landaretzare-
kin identifikatzen ibili izana. 
Egun, oraindik ere, zenbaitek 
plaza hala identifikatzen ja-
rraitzen dute, erabiliz-erabiliz 
okerrak sustraiak eginda dauz-
kalako.

azelaingo zubia 
Karrika eta Sorabilla auzoak 
batzen ditu. Argazkian ageri 
den zubi historiko hori ur ema-
riak gainezka egin zuen txan-
da batean eraman zuen 70eko 
hamarkadan, eta gaur egun 
ezagutzen dena eraiki zen, 
gero eta handiagoa zen trafi-
koari (N1 eraiki zen) erantzu-
na emateko aitzakiatan.

Valladolideko Simancas Ar-
txiboan agiriren batek ziurta-
tzen duenez, jada 1492an hor 
bazegoen zubi bat; izan zite-
keen aipatzen ari garena edo 
besteren bat. 

Zubiari izena eman zion 
Azelain dorretxea ere eraitsi 
zuten (egun, Mendiola lante-
gia kokatzen den horretan 
zegoen). 

andoaingo sei zubi, 
oria ibaia zeharkatzeko
Oria ibaiak sei zubirekin egiten du topo Andoaingo lursailetan barrena dabilenean. Gizakiak 
eraikiak direnak bere gainetik zeharka ahal izateko: Azelain, Isidro Langara, Alondiga, Txistoki, 
Azpikola eta Abalozko zubiak

Azelaingo zubia, XX mendearen hasieran. Ezkerrean Sorabilla auzoan, Azelain jauregia ageri da. Eskuinean, Karrikako auzoan, Gurmendi baserria (egun, CAR 
lantegia dago hor); Etxebeste Etxebeste famila bizi zen bertan. egiLea: Joan bautista Larreta. iturria: Larramendi bazkuna

isidro langara zubia 
Zumea kalea eta Allurralde 
pasealekua batzen ditu. Isidro 
Langara Galarraga (Pasaia, 1912; 
Andoain, 1992) futbol jokalari 
famatuaren izena darama pa-
sabideak. Andoaingo Beldur 
Txiki, Tolosa, Oviedo, Real Club 
España (Mexiko) eta San Lo-
renzo de Almagro (Argentina) 
taldeetan eta Espainia eta Eus-
kadiko selekzioekinjokatu zuen 
Langarak. Aurrelari indartsua 
izanik, Estatu espainiarrean 
sekula izan den goleatzailerik 
onentzat jotzen da. 287 parti-
dutan 336 gol sartu zituen liga 
horretan, eta batez besteko gol 
kopurua kontuan hartuta, na-
zioarteko ligen historian biga-
rren goleatzaile gisa sailkatuta 
dago. 

alondegiko zubia
Juanita Alkain Plaza eta Allu-
rraldeko pasealekua batzen 
ditu, herri kaskoa eta Sorabilla 
auzoa, alegia. Eskola kalean 
kokatzen zen alondegia gogoan 
hartuta jarri zitzaion izen hori. 
Biltegi publikoa izan zen alon-
degia, Udalak kudeatzen zuena. 
Bertan, eskola publikoa, Co-
rreos-a eta guardia zibilen kuar-
tela egon ziren hamarkadetan. 

txistokiko zubia
XX. mendearen hasieran erai-
ki zen, eta egun Gurutze Gorria 
dagoen tokian zegoen Txisto-
ki etxearen izena jarri zitzaion.  

Askoren ahotan zabaldua 
dagoen beste oker bat, hara: 
“Txistoki pasealekua” ez da 
Allurralde kiroldegia eta Aita 
Larramendi Ikastolako pasea-
lekua. Ofizialki, Udalak onar-
tuta, pasabide hori Allurralde 
pasealekua da. Izatez, Txisto-
kiko pasealekua, Gurutze Go-
rriko postutik -Makaldegitik 
barrena- Eskola Kalearen ha-
sieraraino doan bidea da.

azpikolako zubia
Lasarte-Oriako bidean ezke-
rretara dago, Arrantzuko Ben-
ta igaro eta 150 metro aurre-
rago. Sorabilla eta Buruntza 
auzoak batzen zituen garai 
batean, baina bi aldetatik N1 
errepidea igarotzen da, eta 
itxita egoten da. Izena Azpi-
kola baserritik hartzen du, 
harrobi zaharraren azpian 
dagoena, hutsik aspaldiko 
urtetan.

Harrizkoa da gaur egun, 
baina iraganean zubi zintzili-
karia izan zen, 1918 arte. Urte 
hartako maiatzaren 14an, 

eraikuntzarako materiala ga-
rraiatzen ari zirela, hondora-
tu egin zen; Gregorio Gañeta 
Leaburuko gaztea hil zen is-
tripuan.

abalozko zubia
Electra Abaloz Mendia inda-
rretxearentzat eraikitako zubia 
da. Mendia S. A paper fabri-
kari zerbitzua emateko asmoz 
eraiki zuten XIX. mendean. 
Zementuzko zubiak Andoain 
eta Zubieta auzoa (donostia) 
batzen ditu; hortaz, zentral 
hidroeletrikoa Zubietako lur-
sailetan kokatzen da. Egun 
itxita dago, ezin da oinez aldez 
alde pasa.

oHarra:
Erreportajea osatzeko orduan, 
aipatu diren artxibo eta al-
dizkariez gain, honako infor-
mazio iturriak erabili dira: 
Andoaingo Toponimia liburua 
(Amaia Usabiaga; Andoaingo 
Udala eta Euskaltzaindia, 
1993), Andoaingo kale-planoa, 
El Pueblo Vasco egunkaria eta 
Victor Placencia herriko his-
torialariaren oharrak (Andoain 
paseando  facebook-eko 
orrian).

Azpikolako zubi zintzilikaria, 1918an istripua gertatu eta gero.  
Atzean eskuinean, Portu paper-fabrika eta Ubalategiko zentrala ageri dira. 
egiLea:riCardo marin. iturria: kutXateka argazki artXiboa

Euskalduna eta Real Sociedad taldeetako beteranoek Etxeberrietan 1990ean 
jokatu zuten partidan (Andoain sortu zeneko 375. urteurrenaren harira), 
Langara omendu zuten. egiLea: truChueLo. iturria: andoaingo udaL artXiboa

Abalozko zubia 1925ean. 1953ko uholdeek hondatuta utzi zuten, eta zutabe 
gutxiagorekin berreraiki zuten. Eskuineko errepidea N1a da, eta metro gutxira 
daude Oria auzunearen lehen etxebizitzak. heraLdo deportivo aLdizkaria

ErrEDaKzioa ANdOAIN
“Kotoizko emakumeak” izen-
burua zeraman jantzi-kolek-
zioa aurkeztu zuen Alonso 
diseinatzaileak San Telmon, 
urriaren 24an.

La Algodonera Guipuzcoana 
lantegia (1857-1965) Etxebe-
rrieta auzoan kokatu zen, eta 
ehungintza eta oihalgintzan 
jardun zuen mende eta pikoan. 
Andoaingo eta inguruko he-
rrietako makina bat belaunal-
di aritu zen lanean bertan, 
emakumeak izanik horietako 
asko (300 emakume aritu izan 
zen aldi berean). Hain zuzen 
ere, XIX. eta XX. mendeetako 
industrializazio garaian lan-
merkatu berrira sarrera egin 
zuten lehenengo emakume 
horiek hartu ditu inspirazio-
iturri Fanny Alonsok, jantzi-
kolekzioa diseinatzeko orduan.

Alonsoren sormen-lanen 
desfileari ekin aurretik, Algo-

donera lantegiko zenbait ema-
kumeen ahotsak entzun ahal 
izan ziren San Telmon, audio 
bidez; euren bizipen eta sen-
timenduei buruzko pasarte 
txiki batzuk zabaldu ziren, 
labur antzean izan baze k” 
igaro ziren pasarelatik. Ez dago 
zalantzarik gogokoak suerta-
tu zirela San Telmon bildu 
ziren ikusleentzat, txalo zapa-
rrada eskaini baitzieten guztiei 
ere, begi aurretik pasa ahala.

Alonso bera oso pozik azal-
du zen ekitaldiaren amaieran, 
jakinik publikoa modaren 
munduan adituek eta zaletu 
porrokatuek osatua zela.

Kolore bizi eta intentsoak
Ekitaldiari buruzko kronika 
(donostiako donostitik.com 
agerkari digitala) idatzi zuen 
Eva Recio diseinatzailearen 
esanetan, zortzi jantziek Algo-
donera lantegiko emakumeek 
transmititzen duten baikorta-
suna eta energia islatzen di-
tuzte. “Kolore bizi eta intentsoak 
dira nagusi jantzietan. Pasare-
lan erakutsi ziren mono, galtza 
zabal, gona eta soineko luzee-
tan nagusi izan ziren berdearen 
tonu alaia edo fuksiaren inten-
tsitatea. diseinatzaileak ga-
rrantzia ematen dio janzkiak 
gainjartzeari, silueta asimetri-
koei eta gerriko markatu eta 
agerikoei. Ez ziren falta izan 
txirikordatutako zinten eta 
botoien detaileak, ikusleak 

maitemintzea lortu zuen ko-
lekzioan”. donostiako moda 
desfile ekitaldian Alonsok ez 
ezik beste sei diseinatzailek 
hartu zuten parte: Akukuna, 
Ione Iruretagoiena, Oihane 
Pardo (Amarenak), Maia Apao-
laza (Laza Clothing), EME by 
Maialen Porroy eta Elixabeth 
Perdiguero (Eli-TWO).

Guztiak ere Tabakaleran 
egoitza duen Kutxa Kultur Moda 
proiektuko kideak dira. disei-
natzaile horiek marka propioa 
duen euskal moda zabaldu 
nahi dute, ezaugarritzat izanik 
euskal kultura, eta tokian to-
kikoaren eta kontsumo jasan-
garriaren aldeko apustua.

algodonerako emakumeen 
inguruko egitasmoa
Fanny Alonso diseinatzaile 
andoaindarrak donostian 
erakutsi zituen zortzi look-ak 
egitasmo zabalago baten zati 
baizik ez dira. Aspalditxotik 
ametsa baitarabil esku-artean 
Alonsok: Algodonerako ema-
kumeak oroituko dituen ikus-
kizun bat Andoainen antola-
tzea,antolatzea, moda, disei-
nua, erretratu zaharrak, mu-
sika eta literatura uztartuko 
dituena. dagoeneko makina 
bat argazki zahar bildu ahal 
izan ditu, eta oraindik ere bizi 
diren Algodonerako zenbait 
emakume langileri elkarriz-
ketak egin dizkie, haien bizipen 
eta oroitzapenak jaso asmoz. 
Pixkanaka, beraz, bere ekime-
nari forma ematen lagunduko 
dioten lekukotzak biltzen ari 
da Alonso diseinatzailea.

Fanny Alonsok sortutako jantzietako bat, San Telmo museoaren pasarelan. donostitik.Com

Moda diseinuan, 
algodonerako 
emakumeak gogoan
Fanny Alonsok Algodonerako emakumeak inspirazio-iturri 
dituzten soinekoak erakutsi zituen San Telmoko desfilean

Alonso, San Telmoko desfilea aurkeztu zuenean, Tabakaleran. donostitik.Com

EMaKUMEEN 
ahotSaK ENtzUN 
zirEN MoDa 
DESFiLEaN

osasuNa

ErrEDaKzioa ESKUALdEA
Urriaren hasieran Tolosako 
Asuncion Klinikan koronabi-
rusak izan zuen agerraldiak 
hautsak harrotu zituen, eta 
lehendik ospitalaren kudea-
ketari buruz zegoen mesfidan-
tza areagotu egin zen. Haserre 
hori joan zen urriaren 17ko 
manifestazioan ikusi ahal izan 
zen, Tolosako kaleetara jende 
asko hurbildu baitzen. Eskual-
de osotik eta baita Andoaindik 
ere. Ez baita ahaztu behar 
Andoaingoentzat ere Tolosa-
koa dela erreferentziazko os-
pitala. Andoaingo Udala, gaur 
gaurkoz, ez dago 'Tolosaldeko 
Alkateen Mugimendua'n le-

rratuta. Gizartearen zati batean 
behintzat nabarmena den 
ezinegona aintzat hartu dute 
eskualdeko alkate gehienek, 
eta "Tolosaldeko Alkateen 
Mugimenduak" izeneko eki-
mena abian jarri dute. Ibarran 
egin zuten aurkezpen ekitaldia, 
eta bozeramaileen artean ari-
tu zen Beatriz Unzue Amasa-
Villabonako alkatea.

Eskualdeko osasun publi-
koaren egoerak kezkatuta, 25 
alkatek beharrezkoa ikusten 
dute osasun mahaiaren osa-
keta: "Parte-hartze prozesua 
martxan jartzeko eskatu genion 
Eusko Jaurlaritzari; eragile, 
udal eta Eusko Jaurlaritza 

parte izango diren mahai bat 
osatzeko".  Tolosaldeko herri 
guztiek noranzko berean lan 
egiteko momentua dela uste 
dute, eskualde gisa jokatuz. 
Alabaina, Tolosako alkateak 
manifestazioaren bezperan 
egindako adierazpenak ez du 
gehiengoaren izpiritua jarrai-
tzen: "Alkate batzuen aldeba-
karrekotasun jarrerak harri-
tuta utzi gaitu. Ez zaigu iru-
ditzen protagonismo bila 
aritzeko gaia eta garaia denik. 
Eskualde bezala jokatzeko 
momentua da, guztiok no-
ranzko beren lan egiteko. 
denak ados gaude herritar 
guztien osasun beharrak ber-
matuko dituen ospitale pu-
blikoa behar-beharrezkoa 
dugula". Osasun publikoaren 

alde agertu diren alkateek, 
funtsean, lau aztergai nagusiei 
heldu nahi diete:
• Tolosaldeko osasun arreta-

ren definizioa.
• Asuncioneko langileen etor-

kizuna.
• Ospitale berriaren kokapena.
• Prozesua aurrera eramateko 

epeen zehaztapena.

proposamen zehatza 
eskuartean
Ospitale publikoaren egitasmoa 
errealismoz jantzi nahi izan 
dute, eta dagoeneko proposa-
men zehatza dute eskuartean: 
Tolosa-Leaburu artean dagoen 
Apatta industriaguneko lurre-
tan eraikitzea eskualdeko izae-
ra edukiko lukeen ospitale 
publikoa. Aurkezpen ekitaldian 
proposamena iragarri zuten: 
"Egungo industriaren egoera 
kritikoa kontutan hartuta eta 
eskualdeak duen behar histo-
rikoa balantzan jarriz, erabat 
zentzuduna iruditzen zaigu 
industriara bideratutako lur 
horiek eskualdeari osasun zer-
bitzua eskainiko liokeen ospi-
tale publikora bideratzeko 
aukera aztertzea". 

adostasun zabala bilatzearen 
beharra
Beti ere, proposamenak dire-
la garbi utzi nahi izan dute, 
erabakiak adostasun zabala-
rekin hartu behar direla alda-
rrikatuz. Hori horrela, "bene-
tako erabakigunea Tolosalde-
ko osasun mahaiak izan behar 
du, eta guk bertara eramango 
ditugu gure proposamenak".

Ehunka lagun elkartu ziren Tolosako kaleetan, Asuncion Klinikaren egoera irauli egin behar dela aldarrikatzeko. aiurri

Eskualdeko alkateak 
ospitale publikoaren 
alde agertu dira
Aduna, Asteasu, Amasa-Villabona eta Zizurkilgo Udalek 
'Tolosaldeko Alkateen Mugimendua'rekin bat egin dute

Arantxa Irazusta Alegiko alkatea, Beatriz Unzue Amasa-Villabonako alkatea eta 
Igor Zapirain Ibarrako alkatea. aiurri

BEharrEzKo 
iKUStEN DUtE 
oSaSUN Mahaia 
oSatzEa

oSPitaLE BErria 
EraiKitzEKo 
EgitaSMoa 
aUrKEztU DUtE

suKaldeaN

oLatz LaSa AMASA-VILLABONA
Oraingoan txokolate eta gaz-
ta tartaren errezeta ekarri du 
Aiurriko hamaboskarira, go-
zozale guztiontzako eskura-
garri izateko.

tartaren oinarrirako osagaiak
• Irina 150 gramo
• Arrautza bat.
• Arrautza baten gorringoa.
• Azukrea 100 gramo.
• Gatz pittin bat.
• Ron zorrotadatxoa.
• Limoi baten birrindura.

mousse-a egiteko osagaiak
• Esne-gaina 200 mililitro.
• Azukrea 75 gramo.
• Mascarpone gazta.
• Txokolate beltza 250 gramo.
• Banilla esentzia, zorrotada-

txoa.
• Hiru arrautza.
• Gurin pixka bat.
• Ur zorrotada bat.

prestaketa
Tarta egiten hasterako, bildu 
moldea labeko paperarekin. 
Ondoren, nahastu tartaren 
oinarrirako behar diren osagai 
guztiak, eta, atseden hartzen 

utzi masari. Mousse-a egiteko, 
berotu txokolatea ontzi batean 
urarekin eta gurinarekin ba-
tera, eta utzi epeltzen.

Jarraian, irabiatu esne-gaina 
gaztarekin eta azukrearekin. 
Erdi harrotuta dagoenean, 
arrautzak gehitu banan-banan 
eta gero banilla esentzia. Ia 
harrotuta dagoenean, gehitu 
txokolatea eta jarraitu masa 
guztia harrotzen erabat amai-
tu arte.

Masa moldera isuri, eta apur 
bat astindu airea kentzeko. 
Azkenik, labera sartu 190 gra-
du zentigradutan eta ordube-
tez, beroa goitik eta behetik 
duela.

zu ere sukaldari
Sukaldatzea gustatzen zaizu 
eta zure errezeta Aiurri hama-
boskarian agertzea gustatuko 
litzaizuke?  

Bi bide dituzu. Lehena, pos-
ta elektronikoz: aiurri.olatz@
gmail.com. Eta bigarrena, 
Aiurriren egoitzara bidaliz, 
Arantzibia plaza 4-5 behea, 
20140 helbidera. Ez ahaztu 
argazkia bidaltzeaz. 

Animatu!

Agustin Laskurain, berak eginiko postrea aurrean duela. agustin Laskurain

gazta eta txokolate 
tarta, agustin 
Laskurainen eskutik
Maite du sukaldean aritzea Agustin Laskurainek. Familiarentzako 
nahiz lagunentzako jaki goxoak prestatu ohi ditu

Gazta eta txokolate tarta. agustin Laskurain

Tarta, labetik ateratzeko momentuan. agustin Laskurain

Hona hemen Pelloziriren bokatarik 
gustukoena: tomatea, txan-
piñoia, arrautza, urdaiazpikoa, 

gaineko ogi zatia 
eta azpiko ogi 
zatia. Lagunei 
ere eskaini 
nahiko lieke, 
baina zenbat 
ogitarteko osa 
ditzake?

EGILEA:  
garBiñE UBEDa 

Plater gustagarriak 
eta sanoak presta-

tzeko moduen 
artean egostea da 
egokienetako bat. 
Bete itzazu lauki 
zuriak, EGOSIA 
hitza osatzen duten hiz-
kiekin (E, G, O, S, I eta A). 
Gogoratu elementu bakoi-
tza behin ager daitekeela 

zutabe, lerro 
eta area 
bakoi-
tzeko.

Bai harrigarria! 
Ne ska -mu t i l o k 
txokolatezko biz-
kotxoa egin nahi 
lukete, eta ho-
rretarako behar 
duten guztia, 
tresnak eta osa-
gaiak, zopa hone-

tan daude, aizu. Ea 
aurkitzen dituzun.

SOLuzIOAk

Ez dakigu zer prestatu 
duen Maripurtzilek, eta zer 
dakarren  estalki horren 
azpian. Nolanahi dela ere, bi 
irudien artean bada aldea. 
zehazki esanda, hamalau 
diferentzia daude, ikusten al 
dituzu?

zer da hau, pizza ala tarta zati bat? Pizza baldin bada,  
marraztu iezazkiozu zure gogoko osagaiak. Tarta zati bat baldin 
bada, apaindu munduko gustagarriena izan dadin.

Itzala: 5

zein da Pello-
ziriren (ondoko 
orrian) itzal 
zuzena 

2020-11-06 aiurri beterri-aiztondoko hamaboskaria 23

plazaN bazaN



ErrEDaKzioa ESKUALdEA
Hitanoa euskararen zati ga-
rrantzitsua da; egunerokoan 
erabiltzen zuten aurreko be-
launaldiek. Baina Euskal He-
rriko txoko gehienetan erabi-
lerak behera egin du azken 
urteotan. Bizirik mantentze-
kotan, bultzada, tokia eta 
arreta ezinbesteko ditu Uxoa 
Elustondo eta Ainara Ansaren 
ustez. Ondorioz galdetegia 
zabaldu eta haren emaitzak 
jasotakoan, hainbat ondorio 
atera nahi dituzte: besteak 
beste, amasar eta billabona-
tarrek hitanoaren inguruan 
duten ezagutza, egiten duten 
erabilera, erabileraren testuin-
gurua edo erregistro horren 
inguruan duten iritzia. Etor-
kizunean, hitanoaren erabi-
lera sustatu nahiko lukete: 
nokarena bereziki (hitanoaren 
baitan, emakumezkoekiko 
tratamendua), toka (gizonez-
koekikoa) baino egoera larria-
goan sumatzen baitute Ama-
sa-Villabonan.

Galdetegia herritarrentzat
Amasa-Villabonan erroldatu-
tako 14 urtetik gorako herri-
tarrei luzatu diote galdetegia 
erantzuteko gonbita, “bertan 
jaio baina kanpoan bizi denen 
batek erantzun nahi badu ere 
egin dezake, baina Amasan 
edo Villabonan bizi diren he-
rritarren erantzunak bakarrik 
hartuko dira kontuan ikerke-
tarako”, argitu dute. Urriaren 
30ean zabaldu zuten galdete-
gia euskarri digitalean, eta 
azaroaren 13ra arteko tartea 
izango da erantzuteko. 

Ikuspegi zabala hartu nahi 
izan dute kontuan, eta, bes-

teak beste, ‘Nola egiten duzu 
familiako kideekin?’, ‘Lagu-
nekin taldean zaudenean 
nola hitz egiten duzu?’, edo 
‘Gustatuko al litzaizuke hika 
egiten duzuna baino gehia-
go egitea?’, moduko galderak 
erantzun beharko dira. Ha-
mar bat minutu lana eska-
tuko du.

sarea zabaldu
Galdera-sorta norbanakoak 
bete ondoren, etxekoen edo 
lagunen artean zabaltzea es-
kertuko lukete ekimenaren 
bultzatzaileek. Izan ere, jaso-
tako datuen ikerketa egin ahal 
izateko, herritarren 361 eran-
tzun jaso behar dituzte. “Sare 
ezberdinak jarri ditugu abian 

galdetegia ahalik eta herritar 
gehienengana iristeko. Boron-
date onenez galdetegia bete 
ondoren, etxekoen edo ingu-
rukoen artean zabaltzea es-
katzen dugu”. https://admin.
zoom.eus/survey.html?to-
ken=Amasa-Villabona_Inkes-
ta helbidean erantzun behar 
dira galderak. 

Galdetegia osorik erantzu-
ten duten herritarren artean, 
Oria merkatari elkarteko den-
detan gastatzeko 100 euroko 
erosketa-txartela zozkatuko 
da. 

Modu horretan, parte-har-
tzaileei euren ekarpena esker-
tu nahi zaie, eta bide batez, 
herriko elkartearekin elkarla-
nean aritu.

elkarlanean
Amasa-Villabonako Udaleko 
euskara sailak eskainitako la-
guntza eskertu nahi dute bi-
llabonatarrek, “bai euskara 
zinegotzi eta euskara teknika-
riak erakutsitako babesa”, bai 
eta Oria merkatari elkarteko 
kideena ere, “elkarlana bul-
tzatuz”. Era berean, aurrez 
Azpeitian hika indartzeko 
egindako lanketan lanean ari-
tu ziren Garbiñe Bereziartua 
eta Beñat Muguruza ikertzai-
leak izan dituzte laguntzaile 
eta akuilu, “haien laguntzarik 
gabe ezin izango genuen eki-
mena abian jarri. Eman beha-
rreko pausoak erakusteaz gain, 
haiek lagundu digute galde-
tegia osatzen ere; musutruk 
guztia”. Aztiker ikerguneko 
kideak ere bidelagun dituzte: 
behin erantzunak jasotakoan, 
euren lana izango da emaitzak 
azaleratzea. Galdetegia fida-
garria eta jasangarria izan 
dadin, Amasa eta Villabonako 
egoera erreala jasotzen duen 
gutxieneko lagina behar da, 
adin-tarte bakoitzean kopuru 
zehatza. “16 urtetik gorako 
gazteei eta 50 urtetik gorako 
helduei parte hartzeko dei 
berezia egin nahi diegu; adin-
tarte horietan baitugu mo-
mentuz hutsunerik handiena”, 
nabarmendu du Ainara Ansak.. 

transmisio etenaldia
Hikaren erabilerari lotuta, 
belaunaldien arteko transmi-
sio-etenaldia gertatu da Uxoa 
Elustondoren ustez, “gure 
gurasoenganaino ailegatu zen 
arren, kasu gehienetan ez da 
guganaino iritsi. Argi dago 
zerbait egitekotan orain dela 
momentua. Toka indartsuago 
dago agian, baina noka galdu 
egin baitaiteke bestela”. Eus-
kara bera ahul eta larri egon 
denean hizkuntzari eusteko 
ahalegina egin den bezala, 
noka eta toka indarberritzeko 
saiakera egitea beharrezkoa 
dela diote. Hikaren erabilera 
sustatzeko, lehenik eta behin, 
gogoeta egin behar da. Jarre-
ra baikorrarekin aukera berriak 
sor daitezke”.

Uxoa Elustondo eta Ainara Ansa, Villabonan. aiurri

hitanoa sustatzeko 
ahalegin betean
hitanoaren erabilera indartu eta berpizteko lanean ari dira Uxoa Elustondo Arzallus eta  
Ainara Ansa Irazusta billabonatarrak. Amasa-Villabonako datuak ezagutzeko galdetegia  
jarri dute martxan

zErBait 
EgitEKotaN,  
oraiN Da 
MoMENtUa

jarrEra 
BaiKorrarEKiN 
aUKEra BErriaK 
Sor DaitEzKE

esKolaK
hizkuntza eskolako 
irakasleak frantse-
seko klaseak ema-
ten ditu: eoi diplo-
ma lortzeko, min-
tza-praktikarako, 
enpresetarako 
klaseak. 693 692 
823 - 665 719 827

9 urteko haurrak, 
ukelelea ikasteko 
eskola partikularrak 
hartuko lituzke, an-
doainen. 650 341 
108

salGai
erretiroagatik, alu-
miniozko aroztegi-
ko lokala eta ma-
kineria salgai edo 
alokagai.  
651 70 73 43.

etxebizitza argi-
tsua salgai irurako 
plazan, 3 logela, 2 
komun eta sukal-
de-egongela. 
egoera onean eta 
igogailuarekin. za-

toz ikustera. 666 62 
30 79

volkswagen passat 
1.6 diesel 110cv 
2014koa salgai, 
172.000 km. prezio 
ona. 659 848 574

aloKaGai
2 logelako pisua 
alokairuan andoai-
n e n ,  g o i b u r u 
auzoan. 600 euro. 
600 374 510.

merKatu
txiKiaN 
parte 
HartzeKo

emailez: 
diseinua@aiurri.
eus  
Whatsappez:  
619 163 537 
tel.: 943 300 732 
bulegora etorrita:  
arantzibia 4-5, 
behea. andoain

MERKATU TXIKIA

ZORION AGURRAKZORION AGURRAKZORION AGURRAKZORION AGURRAK

ANdOAIN
zorionak ane
ane muñozek 6 
urte egingo ditu 
urriaren 28an. 
zorionak eta 
jarraitu beti 
bezain zoriontsu! 
etxekoak.

•	Jesus Gonzalez Ramos. 
Urriaren	20an,	Andoainen.

•	Ramon Ansa Zinkunegi. 
Urriaren	29an,	Andoainen.

•	Benito Miguez Astiasuain. 
Urriaren	20an,	Adunan.

•	Abdon Tejedor Ramos. 
Urriaren	27an,	Amasa-
Villabonan.

•	Maria Lourdes Jaca 
Zubillaga. Urriaren	28an,	
Amasa-Villabonan.

hERIOTZAKZINEMA
aMaSa-ViLLaBoNa

gurea zinema

Verano del 85
azaroak 7, larunbata. 19:30.
azaroak 9, astelehena. 19:30.

ane
azaroak 14, larunbata. 19:30.
azaroak 15, igandea. 19:30.
azaroak 16, astelehena. 19:30.

Stardog eta turbocat
azaroak 14, larunbata. 17:00.
azaroak 15, igandea. 17:00.

Errigorako saski zuria zozketan

ZOZKETA

urte 
askotarako!
Zorion itzazu 
lagunak eta 
senitartekoak 
• www.aiurri.eus 

Zorion agurrak 
atalean. 

• Whatsapp bidez: 
619 16 35 37

• diseinua@aiurri.
eus

• arantzibia 4-5, 
behea Andoain

• telefonoa:  
943 300 732.

ErrEDaKzioa ANdOAIN
Errigora ekimeneko saski 
berezia  zozkatuko dugu, 
Aiurri hamaboskariko har-
pidedunen artean. Zozketan 
parte hartzeko azken eguna 
azaroaren 13a izango da. ‘Erri-
gora’ eta harpidedunaren izen-
abizenak idatzita, mezua bi-
dali behar da. Ohiko bideak:

• Whatsappez: 619 163 537.
• Emaila: diseinua@aiurri.eus
• Telefonoa: 943 300 732.

saskiaren xehetasunak
• Orburuak
• Pikillo piperrak
• Zainzuri zuriak
• Botila kriantza
• Txokolatezko zigarretak
• Patxaran-pastak
• Patxarana
• Oliba-olio birjina estra
• Ardozu zuri apartsua
• Arbendol-polboroiak.

olioaren irabazleak
Mari Jose Gorostidik "La Al-
mazara tradicional" kalitatez-
ko olioa jaso zuen Aiurriko 
bulegoan. Manu Hermoso 
ekoizlearen eskutik jaso zuen, 
gainera.

jaio 
da!
Eman jaiotzen berri aiurrin eta 
interneten.  Deitu 943 300 732 
telefonora, bidali mezua 
whatsappez 619 163 537ra 
edo zatoz egoitzara.

Argitaratu baino astebete lehenago 
jasotako jaiotzak bakarrik kaleratuko 
ditugu. 

EGILEA:  
oLaia zaPiraiN 

GAIA:  
Errigora  

26 aiurri beterri-aiztondoko hamaboskaria 2020-11-06

ilustrazioa



izenematea.euskaraldia.eus

Eman izena Euskaraldian!



10 urte!

covid- 19 oharra

Eskerrik asko urte hauetan 
guztietan bidelagun izan 
gaituzuenoi

EskaErak aurrEz: Edozein dokumentu 
inprimatzeko bidali mesedez:

Tel.: 943 575 293
 urrats2010

 688 61 85 48
urrats@urratsinprimategia.com


